
GOUVÈNÈ CUOMO ANNOUNCES 85 BIZNIS PRAL OFRI PLIS PASE 5,000 JOBS 

NAN FWA KARYÈ TRAVAY BRONX 
 
Gouvènè Andrew M. Cuomo jodia te anonse ke fwa karyè travay Bronx, Depatman 
Travay Eta New York ofri, pral fèt demen, 7 me nan Kolèj Kominotè Hostos. 
Ekspozisyon karyè travay 2015 lan pral devlope sou siksè aktivite ane pase a, avèk 85 
biznis ki pare pou ofri plis pase 5,000 pozisyon. Ekspozisyon karyè travay la fè pati nan 
inisyativ Gwoup Travay Chomaj Gouvènè a, sa ki kowòdone sipò nan tout nivo 
gouvènman epi angaje nan yon sansibilizasyon sou teren an pou sible chomaj nan zòn 
yo nan eta kote li pi elve. 
 
“Ekonomi New York te fè anpil pwogrè depi resesyon an– men nou poko nan piwo nivo 
nou jiskaske tout moun benefisye de siksè sa,” Gouvènè Cuomo te deklare. 
“Ekspozisyon karyè travay Bronx lan ap chèche pou relye plizyè douzèn konpayi lokal 
avèk plizyè milye travay ki disponib pou moun ki bezwen yo. Mwen ankouraje nenpòt 
moun kap chèche travay nan zòn lan pou vini epi aprann plis sou opòtinite yo ki 
disponib pou yo.” 
 
Ekspozisyon karyè travay Bronx lan pral fèt de 11 a.m. a 3 p.m. nan Kolèj Kominotè 
Hostos Konplèks Akademik Lès, Bilding C. Yo ankouraje enskripsyon alavans, kòm 
espas la limite. Pou anrejistre pou aktivite a, tanpri ale sou: 
www.labor.ny.gov/BronxExpo. 
 
Gwoup Travay Chomaj Gouvènè a te kòmanse travay nan Bronx nan me 2014 e li te 
kontribye nan yon diminisyon enpòtan nan pousantaj chomaj. Nan mas 2014, pousantaj 
chomaj Bronx te kanpe a 11 pousan. Nan mas 2015, pousantaj chomaj la nan Bronx te 
desann 2.1 pwen a 8.9 pousan, sa ki pi ba depi mas 2008, e kantite moun ki te 
anplwaye nan Bronx – 559,100 – te pi elve pou nenpòt mwa nan rekò. 
 
Komisyonè Travay pa entèrim Mario J. Musolino te deklare, “Depatman Travay Eta New 
York fyè pou l dirije gwoup travay chomaj Gouvènè Cuomo ak pou ofri ekspozisyon 
karyè travay sa ak lòt aktivite konsa nan eta. Depatman an pral kontinye travay avèk 
patnè nou yo nan sektè piblik ak prive pou asire ke tout moun nan eta nou an ki vle yon 
travay jwenn youn.” 

Prezidan pa entèrim Hostos Dr. David Gómez te deklare, “Kolèj Kominotè Hostos 
kontan pou l yon patnè nan inisyativ enpòtan sa a. Misyon Kolèj sa se pou sèvi kòm yon 
motè ekonomik nan Sid Bronx. Sipòte nenpòt inisyativ travay avèk Depatman Travay 
Eta New York enpòtan non sèlman pou Hostos men pou tout rejyon an.” 
 
Senatè José M. Serrano te deklare, "Mache travay New York te amelyore 
konsiderableman depi gwo depresyon an, men malerezman anpil kominote ki gen revni 
fèb toujou gen difikilte. Mwen aplodi Gouvènè Cuomo ansanm avèk Depatman Travay 
Eta New York paske yo te amelyore sou siksè karyè ekspozisyon travay Bronx ane 
pase lè yo konekte plis pase 5,000 djòb potansyèl a rezidan yo nan kominote sa yo."  
 
Prezidan Awondisman Bronx Ruben Diaz Jr. te deklare, “Nou te fè gwo pwogrè nan 
kreyasyon travay ak rediksyon chomaj pandan ane pase, e an gran pati se akoz 
patenarya nou avèk Gouvènè Cuomo, Depatman Travay Eta New York ansnam avèk 
Gwoup travay chomaj yo. Aktivite sa pral mete rezidan Bronx yo dirèkteman devan 
anplwayè yo, jwenn anbochaj, epi fè chomaj nou an desann menm pi ba.”  
 
Depi Gouvènè Cuomo te antre nan administrasyon an, ekonomi eta te ajoute plis pase 
643,000 djòb sektè prive. Kont total sektè prive New York kanpe pou plis pase 7.75 
milyon, ak yon rekò pandan toutan. 
 
Pou aprann plis sou sèvis Depatman Travay, tanpri vizite www.labor.ny.gov oswa rele: 
(888) 4-NYSDOL. 

